                                                                               նախագիծ 

                                                                                  ------------------ 
                                                                                       արձանագրային

«Պետա​​կան տուրքի մասին» Հայաստանի Հանրապետության օրենքում լրացումներ կատա​րելու մասին» ՀՀ օրենքի նախագծի մասին
---------------------------------------------------------------------------------------------------------- 

Հավանություն տալ «Պետա​​կան տուրքի մասին» Հայաստանի Հանրապետության օրենքում լրացումներ կատա​րելու մասին»  ՀՀ օրենքի նախագծին և այն սահմանված կարգով ներկայացնել Հայաստանի Հանրապետության Ազգային ժողով:

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ 
«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
Հոդված 1. «Պետական տուրքի մասին» Հայաստանի Հանրապետության 1997 թվականի դեկ​տեմբերի 27-ի ՀՕ-186 օրենքի 20-րդ հոդվածը լրացնել հետևյալ բովանդակությամբ 15.2-րդ և 15.3-րդ կետերով`

	«15.2. Սև մետաղի ջարդոնի և սև մետաղից 

պատրաստված խողովակների յուրաքանչյուր տոննայի արտահանման համար`
	բազային տուրքի 80-ապատիկի չափով



	15.3. Գունավոր մետաղների ջարդոնի յուրաքանչյուր տոննայի արտահանման համար`  
	բազային տուրքի 250-ապատիկի չափով»:


 
Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջոր​​դող տասներորդ օրը:
Հիմնավորում

«Պետական տուրքի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նա​խա​գծի վերաբերյալ

1. Իրավական ակտի անհրաժեշտությունը (նպատակը). «Պետական տուրքի մա​սին» Հայաս​տանի Հանրապետության օրենքում լրացումներ կատարելու մասին» Հա​յաս​​տա​նի Հան​րա​պետության օրենքի նա​խա​գծի նպատակն է սահ​մա​նափակել սև և գու​նա​վոր մե​տաղների ջար​դոնների Հայաստանի Հանրա​պե​տութ​յունից արտահանման հնարա​վո​րությունները և խթա​​նել դրանց` Հայաստանի Հանրապետության տարած​քում վերա​մշա​կումը:

1.1. Կարգավորման հարաբերությունների ներկա վիճակը եւ առկա խնդիրները. 

Գործող օրեսնդրությամբ ներկայումս սև և գունավոր մե​տաղ​ների ջարդոնները, ինչ​պես նաև սև մետաղից պատրաստված խողովակները ար​տա​հանվում են Հայաստանի Հան​րա​պետու​թյունից առանց որևէ սահմանափակման: Նշվածով պայմանավորված անհրա​ժեշ​տու​թյուն է առաջացել լրացումներ կատարել «Պետական տուրքի մասին» Հա​յաստանի Հանրապե​տու​թյան օրենքում` վերը նշված մետաղների ջարդոնների արտա​հան​ման համար նախա​տե​սե​լով պետական տուրքեր:

1.2. Առկա խնդիրների առաջարկվող լուծումները. Նախագծով նախատեսվում է` 
· Սև մետաղի ջարդոնի և սև մետաղից պատրաստված խողովակների յուրաքանչյուր տոննայի արտահանման համար սահմանել բազային տուրքի 80-ապատիկի չափով,

· Գունավոր մետաղների ջարդոնի յուրաքանչյուր տոննայի արտահանման համար`  բազային տուրքի 250-ապատիկի չափով պետական տուրքեր:

2. Կարգավորման առարկան. Նախագծի առարկան Հայաստանի Հանրա​պե​տութ​յու​նից սև և գունավոր մետաղների ջար​դոն​ների, ինչպես նաև սև մետաղից պատրաստված խողո​վակ​ների արտահանման համար սահմանվող պետական տուրքերն են:
3. Իրավական ակտի կիրառման դեպքում ակնկալվող արդյունքը. Նախագծի ընդուն-ման արդյունքում տեղի կունենա պետական բյուջեի եկամուտների աճ:
 
ԵԶՐԱԿԱՑՈՒԹՅՈՒՆ

«Պետական տուրքի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի` բյուջետային բնագավառում կարգավորման ազդեցության գնահատման

«Պետական տուրքի մասին» Հայաստանի Հանրապետության օրենքում լրացումներ կատա​րելու մասին» Հա​յաս​տանի Հանրապետության օրենքի նա​խա​գծի նպատակն է սահ​մա​նա​փակել սև և գունավոր մե​տաղների ջարդոնների Հայաստանի Հանրա​պե​տութ​յունից արտա​հան​ման հնարավորությունները և խթա​նել դրանց` Հայաստանի Հանրապետության տարած​​քում վերամշակումը:

Այդ կապակցությամբ նախագծով նախատեսվում է` սև մետաղի ջարդոնի և սև մետաղից պատ​րաստված խողովակների յուրաքանչյուր տոննայի արտահանման համար սահմանել բա​զա​յին տուրքի 80-ապատիկի չափով, իսկ գունավոր մետաղների ջարդոնի յուրաքանչյուր տոն​նայի արտահանման համար` բազային տուրքի 250-ապատիկի չափով պետական տուրքեր:
Հիմք ընդունելով վերոնշյալը` ներկայացված նախագծի ընդունմամբ տեղի կունենա պետա​կան բյուջեի եկամուտների ավելացում:

Միաժամանակ, առաջարկվող փոփոխությունների պետական բյուջեի եկամուտների վրա ազդեցության կոնկրետ գնահատում հնարավոր կլինի իրականացնել սև մետաղի ջարդոնի և սև մետաղից պատ​րաստված խողովակների ինչպես նաեւ գունավոր մետաղների ջարդոնի արտա​հանմնան ծավալների վերաբերյալ տե​ղե​կատվության առկայության պարագայում: 

ԵԶՐԱԿԱՑՈՒԹՅՈՒՆ
«Պետական տուրքի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի ընդունման առնչությամբ պետական բյուջեի եկամուտների նվազեցման եւ ծախսերի ավելացման վերաբերյալ

«Պետական տուրքի մասին» Հայաստանի Հանրապետության օրենքում լրացումներ կա​տա​րելու մասին» Հայաստանի Հանրապետության օրենքի նախագծի ընդունման դեպքում տեղի կունենա պետական բյուջեի եկամուտների ավելացում, քանի որ նախագծով նախա​տես​վում է պետական տուրքի նոր տեսակների սահմանում: 

ՏԵՂԵԿԱՆՔ
«Պետական տուրքի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Պետական տուրքի մասին» Հայաստանի Հանրապետության օրենքում լրացումներ կատա​րելու մասին» Հայաստանի Հանրապետության օրենքի նախագծի ընդունմամբ այլ իրա​վա​կան ակտերում փո​փո​խություններ կատարելու անհրաժեշտությունը բացակայում է:






